
Helge Andre Njåstad

SAKSFRAMLEGG.

Sakshandsamar: 
Aud Margunn Vinnes
Arkiv: 

Arkivsaksnr.:
06/01382



GODKJENNING AV MØTEBOK FRÅ MØTE 31.10.2006

Saksnr :
Utval:
Møtedato.

0131/06
Planutval
21.11.2006

Rådmannen si tilråding:

Møteboka frå møte 31.10.2006 vert godkjent slik ho ligg føre.  
Saksdok :

Møtebok frå møte 31.10.2006.  
Bakgrunn:

Møteboka frå møte i planutvalet 31.10.2006   er lagt ut på Austevoll kommune si heimeside, www.austevoll.kommune.no
  
SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
06/01360



GNR. 31 BNR. 2 SANDTORV.  SØKNAD OM LØYVE TIL OPPSTART AV PRIVAT

PLANARBEID.

Saksnr :
Utval:
Møtedato.

0132/06
Planutval
21.11.2006

Rådmannen si tilråding:

Det faste utvalet for plansaker har vurdert søknaden frå arkitekt Leif Lund om planarbeid på Sandtorv, og godkjenner i medhald av pbl § 27-1.1, oppstart planarbeid på gnr 31, bnr 2 som omsøkt. Søkjar sørgjer for kunngjøring om oppstart planarbeid..  
Saksdok :

1. Søknad dt 08.11.06 frå ark. Leif Lund om oppstart planarbeid.   
2. Situasjonskart over området på Sandtorv.

Bakgrunn:

Arkitekt Lund søkjer på vegner av Bergen Eiendom AS om løyve til å starte planarbeid for gnr 31, bnr 2 på Sandtorv, i den hensikt å bygge ut området med fritidsbustader.   
Vurdering:

Planutvalet må vurdere om lnf-nei området kan inngå i planområde som byggeområde eller om det skal bevares som  det er i dag. Rådmannen kan rå til at planarbeid vert sett i gang.  
SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
06/01343



BEKKJARVIK. SØKNAD OM OPPSTARTSLØYVE FOR REGULERINGSPLAN-KAI/MOLO

Saksnr :
Utval:
Møtedato.

0133/06
Planutval
21.11.2006

Rådmannen si tilråding:

Det faste utvalet for plansaker har vurdert søknaden frå K Halstensen Asog godkjenner i medhald av pbl § 27-1.1 oppstart planarbeid   for område ved sjøen i Bekkjarvik under gnr. 67/1, jfr kart vedlagd søknad. Søkjar sørgjer for kunngjøring om opstart.

Saksdok :

1. Søknad frå K Halstensen AS om oppstartsløyve for reguleringsplanarbeid.

2. Situasjonskart Bekkjarvik.  
Bakgrunn:

Søkjar vil utvikle eit område i Bekkjarvik for ny   kai og molo samt å leggja til rette for ei betre hamn for ei aukande småbåttrafikk, inkludert å gje betre muligheter for større anløp og opplag.

Vurdering:

Rådmanen ser positivt på søknaden og rår til at den vert godkjend i planutvalet.  
SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
06/01305



GNR 46 BNR. 3 KOLBEINSHAMN. SØKNAD OM OPPSTART AV REGULERINGSPLAN

Saksnr :
Utval:
Møtedato.

0134/06
Planutval
21.11.2006

Rådmannen si tilråding:

Det faste utvalet for plansaker har vurdert søknaden frå Planconsult AS og godkjenner i medhald av pbl § 27-1.1, oppstart reguleringsplanarbeid for gnr. 46, bnr 003 i Kolbeinshavn. Søkjar sørgjer for kunngjøring om oppstart.   
Saksdok :

1. Søknad om oppstartsløyve frå Planconsult AS den 26.10.06.  
2. Situasjonskart med planområdet innteikna.

Bakgrunn:

Planconsult søkjer på vegner av eigar (Peder Kolbeinshavn) av gnr.   46/3 om løyve til oppstart planarbeid for å utvikle ein reguleringsplan for heile neset i Kolbeinshavn. Intensjonen er å søkje å utvikle dette området med større næringsareal for å auke driftsinntektene til bruket, og sikre ein jamnere utleige gjennom heile året.

Vurdering:

Rådmannen ser positivt på søknaden og rår til at det vert godkjend oppstart planarbeid som omsøkt. Søkjar sørgjer for kunngjøring om oppstart.  
SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
05/01385



GNR 36 BNR 7 OG GNR 37 BNR 3 - FRAMLEGG TIL REGULERINGSPLAN

DELAR AV GNR. 36 OG 37 MAKKHAMN, HUNDVÅKØY. 

Saksnr :
Utval:
Møtedato.

0011/06
Kommunestyret
31.01.2006

0135/06
Planutval
21.11.2006

Rådmannen si tilråding:

Det faste utvalet for plansaker har vurdert framlegg til reguleringsplan for gnr. 36/7 og gnr. 37/3 med fleire, og godkjenner i medhald av pbl § 27-1.2, at forslaget vert sendt på høyring og lagt til offentleg ettersyn. Før utsending må føremåla i  og kring Makkhamn  presiserast nærare, likeeins sjøområdet utanfor hamna.  Planutvalet godkjenner også endringa med utviding av planområdet som inkluderer gnr. 37/164.
  
Saksdok :

1. Framlegg til reguleringsplan for Makkhamn, delar av gnr 36 og 37 frå arkitekt Sæter. 
2. Reguleringsføresegner til planen dt. 20.10.06.

3. Merknader og innspel i startfasen, utarbeida av søkjar.
4. Situasjonsplan M 1: 5000
5. Planskildring dt 20.10.2006. 
6. Brev frå Statens vegvesen den 08.05.06 og 02.10.06. 
7. brev frå Linda Austevoll den 04.05.2006. 
8. brev frå Kystverket Vest den 18.05.2006 
9. To brev frå fylkeskommunen, den 18.05.06 vedk planstart og krav om dokumentasjon og den 05.09.06 vedk budsjett for arkeologiske undersøkinger 
10. Brev frå ark Sæter til fylkeskommunen den 21.06.06 vedk. kulturminner.
11. brev dt 06.06.06 frå fylkesmannen si landbruksavdeling. 
12. E-post med kartvedlegg frå ark. Sæter til Trygge Barnehager, vedk barnehagen.
  
Bakgrunn:

Knut Inge Melingen fekk oppstartsløyve i kommunestyret den 27.10.05. Oppstart planarbeid vart kunngjort og meddelt høyringspartar og naboar i april 2006 på vanleg måte. Linda Austevoll søkte den 04.05.06 om løyve til å bli med i planen noko administrasjonen ikkje hadde merknader til og bad difor søkjar vurdere om det kunne la seg gjera.  Det gjeld eigedomen gnr. 37/164 nordaust i planområdet. Denne eigedomen er no teke med i planforslaget.
Makkhamn maritime barnehage er også teke med i planforslaget, dels etter oppmoding frå fylket og fylkesmannen. Barnehagen si lokalisering er som kjent godkjend gjennom ei dispensasjon frå kommuneplanen.
  
Vurdering:

Arkitekt Sæter har sendt inn forslag til reguleringsplan for Makkhamn, gnr. 36, bnr 7 og gnr. 37 bnr. 3 med fleire. Rådmannen viser til vedlagde føresegner, plankart og planskildring.
 
Adkomsten til planområdet skal skje via to vegar frå den nye bruvegen frå Austevollsbrua. Statens vegvesen kommenterte saka først i brev 08.05.06, i samband med igangsetting av planarbeidet. Dei føreset at det nye veganlegget Hundvåkøy - Huftarøy skal vere etablert før det vert gjeve løyve til oppføring av nye hus og bustader i området. Dette må visast presist  i føresegnene, denne tilkoblinga til riksvegen. Nærare detaljer frå vegvesenet kjem truleg ved vurdering av dette planforslaget.
 
Kystverket har i brev satt krav om forhold knyta til tiltak i sjø, at desse vert teke med i føresegnene. Det er gjort.       
Hordaland fylkeskommune har ved kultur- og idrettsavdelinga kravd arkeologiske undersøkingar i området. Dei krev også at eventuelle andre kulturminne vert dokumenterte og omtala og teke omsyn til i det vidare planarbeidet. Det har vore førehandskonferanse mellom søkjar og fylkesarkeologen, og naudsynte feltarbeider vil verta avklara i planprosessen.
Fylkesmannen ved landbruksavdelinga har ingen merknader på dette stadiet i prosessen. Heller ikkje frå Trygge Barnehager eller Fiskeridirektoratet. 
 
Rådmannen viser til føresegnene  § 03, pkt 3.3 og krev at det vert gjeve maksimale cotehøgder for kvart hus (mønehøgd) i føresegnene og at dei nye normene for naust vert nytta, jfr nye normer i kommuneplanen si arealdel. 
Elles bør bustader og fritidshus som skal vere til utleige plasserast minst 25 meter frå sjøkanten. Når det gjeld føremåla i plankartet må dei presiserast nærare når det gjeld sjølve Makkhamn og areala kring hamna. Det må gå fram av planen kor ein vil leggja naust, kor mange mange og kor det skal vera næringsbygg, og det må visast kva type næring.  ”Næring” er ikkje gyldig føremål, heller ikkje ”sjø”. 
Når det gjeld utbygging ved utsiktspunktet søraust i planområdet, bør ein vurdere å endre løysinga og trekkje bustaden nærast utsikten lenger bort  og heller dra leikeplassen nærare for å skape ein vidare opning og adgang til toppen. 
 
Rådmannen vil koma attende til fleire forhold og detaljer i høyringsperioden. Han rår til at framlegget vert sendt på høyring.
  
SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
06/01181



GNR. 36 BNR. 25 MELINGEN.  UTBYGGINGSPLAN FOR BUSTADFELT

Saksnr :
Utval:
Møtedato.

0114/06
Planutval
03.10.2006

0101/06
Kommunestyret
12.10.2006

0136/06
Planutval
21.11.2006

Rådmannen si tilråding:

Det faste utvalet for plansaker godkjenner i medhald av pbl § 27-1.2 at utbyggingsplan for gnr. 36, bnr. 4 med fleire, vert sendt på høyring og lagt ut til offentleg ettersyn.  
Saksdok :

1. Framlegg til utbyggingsplan innsendt av arkitekt O. Sæter den 16.10.06.

2. Planskildring for området dt. 07.10.2006.

3. Plankart, original vert lagt fram på møtet.

4. Føresegner til planen dt 07.10.2006.

5. Situasjonsplan.  
Bakgrunn:

Kommunestyret godkjende den 12.10.06, i sak nr.0101/06, flatereguleringsplan for området på Melingen. Det ligg i føresegnene til reguleringsplanen at det skal utarbeidast ein utbyggingsplan for området før det kan setjast i gang tiltak, bygging av vegar og bygningar.
  
Vurdering:

Adkomsten til planområdet går frå rundkøyring på Austevoll ved nye bruvegen på Rv 546 Huftarøy – Hundvåkøy. Rundkøyringa er no dimensjonert for den utbygging som skal koma i området, barnehagen inkludert. Det er eit byggeområde i utmarka sør for Melingen gard som er regulert til bustadføremål. Området består av fjell idagen med lyngvegetasjon og i høgde frå cote+ 45 til +68. Området er kupert med rik tilgang på sol og utsikt. 
Utbyggingsforslaget framstår som ei konsentrert utbygging med 18 bustadeininger med lite areal til leik nærast bustadene. Ein forutset dermed at leik og friluftsliv kan skje utanfor planområdet. Slik Melingen er utbygd i dag er det neppe problematisk men vidare utbygging må ha det med i vurderinga. Elles er tomtene relativt store og gjer rom for aktiviteter utomhus. Dei fleste tomtene grenser også til utmarka og tilgangen til den enkel.
 
Arkitekten har lagt vekt på god terrengtilpassing for den einskilde bustad. Det er positivt at bustadene er tildelt corehøgder for hovedetasje eller underetasje. Men rådmannen vil også ha påvist maksimale cotehøgder for møne, det vil skape forutsigbarhet for utbyggarane og gjere sakshandsaminga enklare. Dette må inn i planen.  
 
Rådmannen rår til at utbyggingsplanen vert sendt på høyring og lagt ut til off ettersyn.
  
SAKSFRAMLEGG.

Sakshandsamar: 
Lars Erling Horgen
Arkiv: 

Arkivsaksnr.:
06/01379



FRAMLEGG TIL FORSKRIFT OM BANDTVANG OG GJERDEHALD I AUSTEVOLL

Saksnr :
Utval:
Møtedato.

0137/06
Planutval
21.11.2006

Rådmannen si tilråding:

Planutvalet viser til saksutgreiing og til framlegg til forskrifter for beitetid, gerdeplikt og til framlegg til forskrift for bandtvang i Austevoll kommune, og legg framlegga ut til høyring slik dei er framlagt her.

Saksdok :

Brev frå ordføraren dat. 06.09.06 med vedlegg.  
Bakgrunn:

Beiting i utmarka er viktig for kulturlandskapet

Beiting i utmarka er viktig for å halde landskapet ope og hindre attgroing. Eit slikt landskap er attraktivt å sjå på, og lett å ta seg fram i. Beiting i vintersesongen har ekstra stor ryddeeffekt. Når det ikkje er grasvekst et dyra meir bark og skot av buskar og tre. Villsau beitar meir lyng og buskar enn langhala saueslag.

Folk flest ønskjer dyr på beite for å framleis kunne oppleve ope lynghei og skog utan tett kratt i botn. Hantikka (flåtten) trivst best i område med mykje krattskog, og er såleis mindre problem når vegetasjonen blir halde nede ved beiting. I ei velskjøtta lynghei er det dessutan enklare å hindre storbrannar. Lågare lyng og lite buskar gjer det er enklare å sløkkje.

I lyngheiområda er vinterbeita ei viktig lokal ressurs for gardane. Når røsslyngen ikkje blir for gamal har den beiteverdi vinterstid. For å halde lyngen ung trengst både sviing  og vinterbeiting. Ei slik driftsform har lange tradisjonar, og kunnskapen går tapt om drifta ikkje blir praktisert. Mange plasser er lyngheiene eit kulturlanskap som er i ferd med å forsvinne, grunna treplanting og endra beitebruk. Austevoll er truleg den viktigaste villsaukommunen i Noreg. 

Dei siste par åra har det vore ekstra fokus på dei positive effektane av beitebruk. Mange plasser ser ein for alvor attgroinga når drifta er lagt om eller avslutta. Nye tilskotsordningar frå Fylkesmannen si landbruksavdeling i Hordaland har difor prioritert mellom anna utegangardrift med sau, skjøtsel av lynghei og sommarbeiting i låglandet. 

Utfordringar for vidare beitebruk i utmarka

For at det skal være mogleg å ha sau på utmarksbeite i kommunen er det viktig at alle gjerde mot utmarka blir halde ved like. Sidan det er dyr på beite heile året, må gjerda vere tette og grinder lukka også vinterstid. Tilsvarande er det òg ønskjeleg med bandtvang for hund heile året.

  
Vurdering:

  
Manglande gjerdehald har gjort det vanskelegare å halde sau på utmarksbeite. Laushundar er òg eit aukande problem. Austevoll sau- og villsaulag har difor kontakta kommunen for å få hjelp til å rydde opp i tilhøva. 

Å leggje til rette for beiting i utmarka er òg av interesse for kommunen og innbyggjarane, mellom anna på grunn av:

· Beiting heile året held landskapet ope og lettare å ferdast i. Slik drift gjer det mogleg å ta vare på lyngheiane.

· Utmarka er ein viktig ressurs i sauenæringa. I sauehaldet er ein oftast avhengig av beiting i utmark for å kunne halde fram med drifta. 

· Villsauhald er viktig for omdømmet til kommunen / marknadsføring.

· Velskjøtta lynghei gir mindre fare for storbrannar.

For at det skal vere mogleg å ha sau på utmarksbeite i kommunen er det viktig at alle gjerde mot utmarka blir haldne ved like. Sidan det er dyr på beite heile året, må gjerda vere tette og grinder lukka også vinterstid. Tilsvarande er det òg ønskjeleg med bandtvang for hund heile året. Det er difor behov for oppdaterte forskrifter.

Framlegg til forskrifter

Framlegg til forskrift om beitetid og gjerdeplikt  i Austevoll kommune.


Forskrift om beitetid og gjerdeplikt i Austevoll kommune

Fastsett av Austevoll kommunestyre [dato] med heimel i lov av 5. mai 1961 om grannegjerde § 18 bokstav c), jf. kgl.res. av 8. desember 1961. 

§ 1. Lov om grannegjerder gjeld fullt ut. Innan Austevoll kommune, Hordaland fylke, skal marka reknast for tenleg til beiting heile året. Av dette fylgjer at jordbruksgjerde skal haldast i lovleg stand heile året. 

§ 2. Brot på denne forskrifta er straffbart.

§ 3. Denne forskrifta trer i kraft straks. Frå same tid vert Austevoll kommunesyre sitt vedtak stadfesta av Landbruksdepartementet 31.oktober 1978 oppheva.


Framlegg til forskrift vedk. bandtvang i Austevoll kommune

Forskrift om utvida bandtvang for hund i Austevoll kommune, Hordaland

Fastsett av Austevoll  kommunestyre [dato] med heimel i lov 4. juli 2003 nr. 74 om hundehold (hundeloven) § 6 andre ledd bokstav e.

§ 1. I Austevoll kommune pliktar eigar eller brukar av hund å halda hunden i band, forsvarleg innegjerda eller innestengt heile året. 
§ 2.Unntak frå bandtvang går fram av § 9 i hundelova. Dette gjeld m.a

· dressert hund brukt til gjeting

· hund i aktiv politi-, militær- og redningsteneste eller under trening eller prøving for slik teneste

· hund i aktiv bruk som ettersøkshund etter såra vilt

· hund brukt til jakt, jakthundtrening og jaktprøving.

§ 3. Brot på denne forskrifta er straffbart.

§ 4. Denne forskrifta trer i kraft straks. 

Rådmannens merknader:

Rådmannen rår til at framlegga til forskrifter vert lagt ut til høyring, før det vert gjort vedtak i kommunestyret. Framlegga skal sendast på høyring til berørte parter, som kan vera; Austevoll sau og villsaulag, bondelag, grunneigarlag, ev. hundeorganisasjoner/lag i kommunen og til lensmannen i Austevoll, samt at det skal lysast ut i lokalavis og på heimesidene til kommunen.

SAKSFRAMLEGG.

Sakshandsamar: 
Aud Margunn Vinnes
Arkiv: EIG gb 36/0002 

Arkivsaksnr.:
06/01199



GNR. 36 BNR. 2 MELINGEN SØKNAD OM DISPENSASJON/FRÅDELING

PARSELL TIL BUSTAD

Saksnr :
Utval:
Møtedato.

0138/06
Planutval
21.11.2006

Rådmannen si tilråding:

Planutvalet har vurdert søknaden og kan etter ei samla vurdering av eigedomen gje dispensasjon til frådeing av ein parsell på ca. 1000 m2 frå gnr. 36, bnr. 2 til bustad.  
Vedtaket er gjort med heimel i plan- og bygningslova §§ 7 og 63 og jordlova § 12.

Saksdok :

Søknad om deling, dat. 19.09.2006

Kartkopi M 1:2000 og M 1:5000  
Gjenpart av nabovarsel

Melding om utslepp frå mindre avløpsanlegg

Søknad om tilknyting til ”off” vassleidning.

Søknad om ny avkjørsle til kommunal veg.

Bakgrunn:

Søknaden har vore på høyring hos fylgjande uttaleinstansar:

Fylkeskommunen i Hordaland, kommunesamarbeid, Postboks 7900, 5020 Bergen

Fylkesmannen i Hordaland, Landbruk/Miljø postboks 7310, 5020 Bergen

Kulturkontoret, her

Talsmann for barn og unge v/Karl Johan Haugland

Brannsjefen, her.

 
Tiltak:        
Parsellen som er søkt frådelt vert ca. 1000  m2, og skal nyttast til bustad.

Vassforsyning:

Omsøkte tiltak skal koplast til offentleg vassforsyning. 

Avløp:

Omsøkte tiltak skal ha avløp, det er søkt om utsleppsløyve i samsvar Hovedplan for avløp/ Lokal forskrift.

Tilkomst/ Avkjørsle:

Avkjørsle vert via  privat veg til kommunal veg,  det er søkt om ny avkjørsle.

Arealdelen av kommuneplanen:

Omsøkte tiltak kjem inn i  LNF-område, det er søkt om dispensasjon frå planen.

Landbruk:
Det vert søkt om frådeling jfr. Jordlova § 12. Bruket er i dag i drift med villsau. 

Reint landbruksmessig er det ikkje merknader til dispensasjonen. 
Grunngjeven søknad om dispensasjon frå  søkjar:

Søkjar søkte om å få dette området inn som område for spreidd bustadbygging i samband med rullering av kommuneplanen, men dette førte ikkje fram.

Søkjar har og opplyst at dette er eit arveoppgjer, der han jfr. Skøyte må frådela tomtar til søstrene.

Vurdering av dispensasjon, jfr. § 7 i PBL og §12 i jordlova:

Administrasjonen er positiv til å gje dispensasjon frå LNF-område i arealdelen av kommuneplanen og § 12 i jordlova. Ei frådeling her vil ikkje vera til hinder for vidare drift av eigedomen.  Parsellen er plassert i ein haug i utkanten av jordbruksareala .  

Vurdering:

Av uttaleinstansane er det kome skriv frå fylkesmannen v/landbruksavdelinga.

Utdrag frå uttale:

· Det omsøkte arealet er arealdelen i kommuneplanen utlagt som LNF-område.

· Markslagkartet syner at arealet er grunnlendt  /fjell i dagen.
· Den omsøkte tomta ligg i eit større ubebygd område som kan nyttast som villsaubeite.
· Vert det bygd hus her vert dette området punktert.
· Vegframføring til huset vil i tillegg dele området ytterlegare opp.
· Landbruksavdelinga rår til at tomta vert trekt lenger mot vest og lagt i grensa mot vegen som går like ved.
· Det må føreliggja særlege grunnar for å gje dispensasjon frå vedteken arealdel til kommuneplanen.
· Oppgjevne grunnar er personlege og vert normalt ikkje rekna som særlege grunnar.
Gnr. 36, bnr. 2 er på samla ca 348 da., der 242 da ligg på Hundvåkøy og resten av arealet ligg på tre mindre øyar og består hovedsakleg av anna areal.

Innmarka består av 15 da fulldyrka, 2 da overflatedyrka og 21 da innmarksbeite pluss anna areal .  Drifta på bruket pr. i  dag er villsau.

Søkjaren har hefte på eigedomen der han forplikter å dele frå parsellar frå eigedomen til søstrene sine.  Dette området vart og søkt om å få utvida til LNF- område med løyve til spreidd bustadbygging i samband med rulleringa av arealdelen i kommuneplanen, men førte ikkje fram.

Det omsøkte området ligg i utmarka og parsellen er plassert i ein haug.

Rådmannen kan til ein viss grad vera enig i at området vert punktert ved at parsellen med veg deler bruket, men likevel vil det ikkje vera til hinder for at for eks. villsau kan nytta området til beiting.

Søkjar har og bevisst plassert parsellen mot nabogrensa slik at minst mulig av arealet vert berørt, tanken er og at framkomsten til arealet framom vert på vestsida. Ved ei plassering av tomten lengre mot vest som fylkesmannen antyder vil bustaden verta liggjande mot eit dalsøkk. 

Utfrå ei totalvurdering av eigedomen meiner rådmannen det er forsvarleg å dela frå denne parsellen som omsøkt.

SAKSFRAMLEGG.

Sakshandsamar: 
Aud Margunn Vinnes
Arkiv: EIG gb 43/0070 

Arkivsaksnr.:
06/01076



GNR 43, BNR 70 STOREBØ, SØKNAD OM DELING/DISPENSASJON AV 

PARSELL TIL BUSTAD

Saksnr :
Utval:
Møtedato.

0139/06
Planutval
21.11.2006

Rådmannen si tilråding:

Planutvalet har vurdert saka og finn etter ei heilhetsvurdering å gje samtykke til dispensasjon og frådeling av ein parsell på ca. 2000 m2 frå gnr. 43, bnr. 70 til bustad.

Planutvalet tek atterhald om at Austevoll vatn og avløp gjev løyve til tilkopling til vatn og avløp.

Vedtaket er gjort med heimel i plan- og bygningslova §§ 7 og 63 og jordlova § 12.  
Saksdok :

Søknad om deling, dat. 11.09.06

Kartkopi M 1:1000 og M 1:5000

Gjenpart av nabovarsel

Skriv frå søkjar, dat. 05.09.06  
Søknad om avkjørsle til kommunal veg.

Søknad om tilknyting til off. vassforsyning og off. avløp

Bakgrunn:

Søknaden har har vore til uttale hos fylgjande uttaleinstanser:

Fylkeskommunen i Hordaland, kommunesamarbeid, Postboks 7900, 5020 Bergen

Fylkesmannen i Hordaland, Landbruk/Miljø postboks 7310, 5020 Bergen

Kulturkontoret, her

Talsmann for barn og unge v/Karl Johan Haugland

Brannsjefen, her.

Tiltak:        
Søknad om dispensasjon/frådeling av ein parsell til bustad.

Vassforsyning:

Omsøkte tiltak skal ha koplast til offentleg vassforsyning. 

Avløp:

Omsøkte tiltak skal ha avløp, tiltaket skal koplast til offentleg avløpsanlegg.

Tilkomst/ Avkjørsle:

Avkjørsle vert via  privat veg til kommunal veg. Det er ikkje merknader til ny avkjørsle til kommunal veg.  
Arealdelen av kommuneplanen:

Omsøkte tiltak kjem inn i LNF-område utan bestemmelser om bygging, det er søkt om dispensasjon frå arealdelen i kommuneplanen.

Miljø:

Frådelinga vil ikkje føra til miljømessige ulemper i området.  
Landbruk:
Eigedomen det er søkt frådeling for består av ein bebygd tomt på ca 2800 m2 som ikkje har jordbruksressursar. Den omsøkte delen av parsellen består av ei myr som er i ferd med å gro att. 
Grunngjeven søknad om dispensasjon frå  søkjar:

Det er eit etablert bustadmiljø i omsøkte område og omsøkte frådeling kan difor sjåast på som utfylling av eksisterande bustadområde.  

Vurdering av dispensasjon, jfr. § 7 i PBL og §12 i jordlova:

Administrasjonen er positiv til å gje dispensasjon frå LNF-område i arealdelen av kommuneplanen. Frådelinga grenser inntil sentrumsplanen for Storebø som i dette området er regulert til byggeområde for bustader. Parsellen grenser og inntil kommunal veg, offentleg avløp og vatn ligg og i området. Den delen av parsellen det er søkt frådeling for består av ei myr som er i ferd med å gro att. 

Uttale/ uttalefrist:
Saka vert oversendt til Dykk for uttale, jfr § 7 i plan- og bygningslova med uttalefrist 4 veker.

Vurdering:

Det er kome inn to uttaler frå uttaleinstansane,

Fylkesmannen i Hordaland og Hordaland fylkeskommune, kultur- og idrettsavdelinga 

”Fylkesmannen viser til at det bør føreliggje særlege grunnar for å gje dispensasjon frå arealdelen i kommuneplanen jfr. § 7 i plb.  Dei viser og til at kommunen peikar på at det er eit etablert bustadmiljø i området, og at frådelinga kan sjåast på som utfylling av eksisterande bustadområde.”

Fylkesmannens landbruksavdeling har ikkje merknader til saka.

Hordaland fylkeskommune vil merka:
”Vi har ikkje kjennskap til automatisk freda kulturminne eller andre verneverdige kulturminne i det aktuelle planområdet, men det er registrert eit felt med gravhaugar om lag 200 m sør for planområdet, på andre sida av riksvegen.

Me har ikkje merknader til planen men vil minne om fylgjande:
Dersom funn eller konstruksjonar kjem fram i samband med gravearbeid i området, må arbeidet stansast og fylkeskonservatoren få melding for ei nærare gransking sta staden, jfr. Lov om Kulturminner § 8,2 ledd.”

Rådmannen har vurdert saka og viser til at området grensar inntil eksisterande byggeområde i kommuneplanen og at frådelinga kan sjåast på som ei fortetting av området.  Det er og kort veg til  ”offentleg vatn og avløp”.

Rådmannen rår til at det vert gjeve samtykke til frådeling som omsøkt.
SAKSFRAMLEGG.

Sakshandsamar: 
Aud Margunn Vinnes
Arkiv: EIG gb 31/0002 

Arkivsaksnr.:
06/01186



GNR. 31 BNR. 2, SANDTORV, SØKNAD OM FRÅDELING/DISPENSASJON

Saksnr :
Utval:
Møtedato.

0140/06
Planutval
21.11.2006

Rådmannen si tilråding:

Planutvalet har vurdert saka og finn etter ei heilhetsvurdering å kunna gje dispensasjon til frådeling/dispensasjon av ein parsell på ca. 50 m2 frå gnr. 31, bnr. 2 til båtfeste/sjøtomt på Sandtorv i Austevoll kommune.  
Vedtaket er gjort med heimel i plan- og bygningslova §§ 7 og 63.

Saksdok :

Søknad om deling, dat. 11.09.06

Kartkopi M 1:1000

Avtale om båtfesterett  
Bakgrunn:

Saka har vore på høyring hos fylgjande uttaleinstanser:

  
Fylkeskommunen i Hordaland, kommunesamarbeid, Postboks 7900, 5020 Bergen

Fylkesmannen i Hordaland, Miljøvernavdelinga,  postboks 7310, 5020 Bergen

Kulturkontoret, her

Talsmann for barn og unge v/Karl Johan Haugland

Søkjar:      

Kjell Rune Sandtorv, 5073 Bergen 
Tiltak:        
Søknad om dispensasjon/frådeling av ein parsell på ca 50 m2  som skal nyttast til brygge/båtfeste.

Vassforsyning:

Ikkje aktuelt. 

Avløp:

Ikkje aktuelt.

Tilkomst/ Avkjørsle:

Sti.

Arealdelen av kommuneplanen:

Omsøkte tiltak ligg i LNF-område og  100 meters beltet langs sjø, det er søkt om dispensasjon frå planen.

Miljø:

Ingen merknader. 
Grunngjeven søknad om dispensasjon frå  søkjar:

Kjøpar har opplyst at dei har tinglyst båtfesterett på denne eigedomen.  Vidare er denne delen av eigedomen for sal og kjøpar ynskjer derfor å få dette båtfestet frådelt med eige bruksnr.

Vurdering av dispensasjon, jfr. § 7 i PBL og §12 i jordlova:

Administrasjonen har ikkje merknader til søknad om dispensasjon. Då delinga ikkje vil føra til endra bruk av arealet.

Uttale/ uttalefrist:
Saka vert oversendt til Dykk for uttale, jfr § 7 i plan- og bygningslova med uttalefrist 4 veker.

Vurdering:

Av høyringsinstansane er det komen inn uttale frå fylkesmannen i Hordaland.

./. Kopi av brevet vert i sin heilhet lagt ved saka.

Fylkesmannen ber om å få kommunen sitt vedtak til klagevurdering.

Rådmannen har vurdert saka og finn etter ei helhetleg vurdering av saka og tilrå at det vert gjeve dispensasjon/frådeling av ein parsell til båtfeste/nausttomt.

Rådmannen begrunner dette med at Sandtorv er ei øy utan forbindelse til resten av kommunen på annan måte enn enkelte avganger med rutebåt og folket på øya er derfor nesten avhengig av privat båt,  for å koma seg til og frå.  Det er etterkvart blitt ein god del med hytter på øya og fleire er under planlegging og presset vert derfor og større på naustområda. 

Kjøpar har tinglyst rett til båtfeste her, men no når eigedomen vert selt til ny eigar ynskjer han å få eige bruksnr. på denne/tomten/båtfeste.

I siste rullering av kommuneplanen er det kome til nokre få naustområder på Sandtorv, men ikkje i dette omsøkte området.

SAKSFRAMLEGG.

Sakshandsamar: 
Aud Jorunn Klepsvik
Arkiv: EIG gb 36/00 

Arkivsaksnr.:
06/01327



GNR. 36, BNR. 7, GNR. 37, BNR. 3 M.FL. AVLØPSPLAN

Saksnr :
Utval:
Møtedato.

0141/06
Planutval
21.11.2006

Rådmannen si tilråding:

Det faste utval for plansaker vedtek at den innsendte avløpsplanen frå Oddvar Sæter vedkommande utslepp frå planlagt regulert området for bustadfelt og barnehage på gnr.36, bnr. 7, Melingen og gnr. 37, bnr.3 m.fleire, Austevoll blir sendt ut på høyring og offentleg gjennomsyn i samsvar med § 3 i forskrift om sakshandsaming etter forureningslova. 

Offentleg kunngjering av Planutvalet sitt vedtak i to aviser som er alminneleg lest på staden skal gjerast og kostast av tiltakshavar.

  
Saksdok :

1. Søknad om utsleppsløyve, dat. 21.10.06 og motteke 26.10.06

2. Situasjonsplan for vann- og avløpsplan, teikn nr. 011, dat.20.10.06

3. Oversiktskart 

4. Utsnitt av kystsoneplanen

5. Utsnitt av hovudplan for avløp

Bakgrunn:

På vegne av Knut Inge Melingen med fleire søkjar arkitekt og ingeniør Oddvar Sæter om utsleppsløyve for bustadfelt og barnehage på del av gnr. 36, br. 7, Melingen og gnr. 37, bnr. 3 med fleire, Austevoll.

Utsleppet er prosjektert for tilsaman 38 bustadeiningar og 1 barnehage tilsvarande 157 PE fordelt på 3 avløpsstader, 

1. avløpsstad mot ledning i RV 564, 4 bueiningar – 16 PE, 

2. avløpsstad mot ledning i Makkhamn, 11 bueiningar + Makkhamn sjøområde – 54 PE

3. avløpsstad mot fellesledning frå Trygge barnhager og utmarka i Melingen, 15 bueiningar + konsentrert byggeområde, 8 bueiningar, tilsaman 23 bueiningar – 87 PE.

Kommunestyret har mynde til å gje løyve til utslepp for opptil 1000 personekvivalentar (PE). Før kommunestyret fattar vedtak skal søknaden sendast til høyring hos berørte instansar og leggjast ut til offentleg ettersyn i samsvar med forskrift om sakshandsaming etter forureningslova. 

Sakshandsaminga fylgjer om lag same gong som ei reguleringsplan. Etter offentleg høyring vil administrasjonen gå igjennom dei innkomne merknadene og laga ei innstilling til Planutvalet.  Planutvalet vedtek så ei innstilling til endeleg vedtak i Kommunestyret.  Kommunestyret sitt vedtak kan påklagast til Fylkesmannen.     
  
Vurdering:

Det er søkt om utsleppsløyve frå 38 bueiningar og eit barnehagehus.

Løysing avløpssystem:

Avløp frå 4 bustader blir ført til eksisterande avløpsledning i RV 564 – avløp til eksisterande avløp til sjø frå Austevollshella byggefelt.

Avløp frå pkt. 2 og 3 blir ført til fellesutslepp via to separate avløpsledningar. Avløp frå bustadene blir ført gjennom felles slamavskiljar til hovudavløpsledning til sjø.

Resipienten:

Sjøen utanfor Makkhamn er ein åpen fjord, med dybder ned mot 90 meter.

Fjorden har gode strøforhold med stor utsiftning av vatnet.  Avløpsledningene blir ført til same stad ut i fjorden om lag 50 meter frå land til 20-25 meters djupn.

Utsleppspunktet ligg i kvit sone i lokal forskrift. Dvs. at me i utgangspunktet reknar dette for å vere ein god resipient. 


Rensetiltak:

Spillvatnet blir reinsa gjennom 3-kamra slamavskiljarar dimmensjonert for tøming 1 gong kvart 2. år.  Det er planlagt felles slamavskiljar for fleire bustader der dette er mogleg.

Det er rekna med 4 PE pr bueining i bustader og 10 PE for næringsområdet i Makkhamn.

Det kan vere aktuelt å stille krav til utsleppsløyvet,  t.d.: 

· Resipientgranskingar

· Prøvetaking,rapportering

· Drift og vedlikehald av anlegget

· Tømefrekvens

Dette vil administrasjonen utgreie når merknader frå høyringsrunden ligg føre.

Rådmannen rår til at den innsendte avløpsplanen frå Oddvar Sæter blir sendt ut til høyring og offentleg gjennomsyn i samsvar med § 3 i forskrift om sakshandsaming etter forureningslova.   
SAKSFRAMLEGG.

Sakshandsamar: 
Aud Jorunn Klepsvik
Arkiv: EIG gb 35/0062 

Arkivsaksnr.:
06/01114



GNR. 35 BNR. 62,63,64 TROLAND. DISPENSASJON FRÅ PLANKRAV - NAUST.

Saksnr :
Utval:
Møtedato.

0491/06
Planutval
20.10.2006

0142/06
Planutval
21.11.2006

Rådmannen si tilråding:

Det faste utval for plansaker har vurdert klaga frå ansvarleg søkjar og finn etter ei heilhetleg vurdering at fleire momenter i klaga tilseier at det i medhald av § 7 i plan- og bygningslova bør gjevast dispensasjon etter frå plankravet i plan- og bygningslova § 23 og føresegna til kommuneplanen § 1.1, plankrav i utbyggingsområde. 

Planutvalet grunngjev dispensasjonen med at det ligg føre ein tomtedelingsplan då området er frådelt og tildelt eigne gards- og bruksnr.  Oppføring av eit naust vil ikkje vanskeleggjere ein framtidig regulering av området.

Før eventuell bygging av bryggjer og flytebryggjer må det utarbeidast ein oppdatert situasjonsplan som viser målsatt trebrygge og flytebrygger for heile dette naustområdet.  Ein slik plan skal varslast til samtlege partar i Pollen.

  

  
Saksdok :

1. Klage på delegert vedtak sak PLA 0491/06, motteke 30.10.06

2. Delegert vedtak sak PLA 0491/06, dat.20.10.06

Bakgrunn:

På vegne av tiltakshavar søkjer Opticonsult AS om dispensasjon frå plan- og bygningslova § 20-4 kommuneplanens arealdel med bestemmelser og § 23 plikt til å utarbeide reguleringsplan.

I delegert vedtak sak PLA 0491/06 fann ikkje kommunen å dispensera frå plankravet i føresegna til kommuneplanen.

Opticonsult AS påklagar i brev motteke den 30.10.06 kommunen sitt vedtak. 

Føremål/bruksområde: Naust.

Planstatus: Arealdelen av kommuneplanen – naustområde. Det er planlagt naust. Den bygningstekniske delen av tiltaket er ikkje vurdert.

Plan- og bygningslova:  tiltaket er naust og ligg innanfor 100-metersbeltet.

Vurdering:

Sjølv om tiltaket er i samsvar med arealbruken seier føresegna til kommuneplanen i § 1.1 plankrav i utbyggingsområde at i nye områder avsett til utbyggingsformål vert det stilt krav om godkjend reguleringsplan før byggeløyve for arbeid og tiltak som nemnd i § 93 i plan- og bygningslova kan gjevast.

Eit av kriteria for å utarbeide reguleringsplan er m.a. at ålmenta får høve til å gjere sine synspunkt gjeldande før endeleg avgjerd om gjennomføring ligg føre.

I flg § 23 i plan- og bygningslova plikt til å utarbeide reguleringsplan – forholdet til overordnede planer  skal det utarbeidast reguleringsplan i områder kor det skal utførast større bygge- og anleggsarbeider.

Det skal vidare utarbeidast reguleringsplanar i den utstrekning det er nødvendig for å tryggje  gjennomføringa av oversiktsplanleggjing etter lova.

Området er frådelt og tomtedelingsplanen viser 15 naustparsellar.

I sitt klageskriv peiker ansvarleg søkjar på at området ligg som eit naustområde i arealdelen til kommuneplanen og at føresegna til kommuneplanen tar for seg detaljerte føringar for utforming av naust i naustområda og at oppføring av naust difor ikkje etter klagar si meining vil vanskeleggjere ein framtidig regulering av området.

I sine merknader til bruken i Pollen skriv 2 av brukarane/grunneigarane at dei er ikkje vil gå i mot at det blir bygd naust langs land. 

Det er viktig at arealbruken i sjø blir vurdert gjennom ein heilskapleg plan som omfattar det aktuelle sjøområdet.

På vegne av Pollen båtlag sendte Opticonsult as i sommar søknad om løyve til tiltak for trebrygge og flytebrygger.  Denne saka er stoppa opp inntil vidare. Administrasjonen rår til at det blir utarbeida ein målsatt situasjonsplan for bryggja og eventuelle flytebrygger.  Ein slik plan skal varslast til samtlege partar i Pollen.

Planutvalet må vurdere om det i  medhald av plan- og bygningslova § 7 ligg føre særlege grunner for å gi dispensasjon frå plankravet.

Det faste utval for plansaker har vurdert klaga frå ansvarleg søkjar og finn etter ei heilhetleg vurdering at fleire momenter i klaga tilseier at det bør gjevast dispensasjon frå plankravet i plan- og bygningslova § 23 og føresegna til kommuneplanen § 1.1, plankrav i utbyggingsområde. 

SAKSFRAMLEGG.

Sakshandsamar: 
Randi Jensen
Arkiv: EIG GB 26/0040 

Arkivsaksnr.:
06/00774



GNR. 26, BNR. 40, HILLE. KLAGE FRÅ FYLKESMANNEN - SØKNAD OM FRITAK FRÅ KOMMUNEPLANEN SITT PLANKRAV - 2 HYTTER.

Saksnr :
Utval:
Møtedato.

0110/06
Planutval
03.10.2006

0143/06
Planutval
21.11.2006

Rådmannen si tilråding:

”Planutvalet har vurdert klaga, motteke 27.10.06, frå Fylkesmannen i Hordaland v/ miljøveravdelinga, men finn å halde fast på sitt tidlegare vedtak i saka, fatta i Plantuvalet sak 0110/06 den 03.10.06.”  
Handsaming/vedtak i Planutval den 03.10.2006 sak 0110/06

Vedtak:

”Planutvalet har vurdert søknad om dispensasjon, motteke 06.07.06, for oppføring av 2 fritidshus på gnr 26, bnr. 40, Hille. Det blir søkt om dispensasjon frå arealdelen av kommuneplanen sitt krav om utarbeiding av reguleringsplan, samt frå og frå pbl §17-2, 100-meters beltet langs sjøen. 

Planutvalet finn etter ei heilhetsvurdering at det ligg føre særlege grunnar til at det kan gjevast dispensasjon for oppføring av dei to fritidsbustadane. Planutvalet stiller som krav at hyttene må trekkjast så langt vekk frå strandlina som det er mogeleg for å plassere hyttene.

Grunngjeving:

Grunneigarane har kun planar om oppføring av to hytter på denne store parsellen.Hvis det seinare blir sendt inn ein tredje byggjesøknad vil dette føre til at området må regulerast før vidare utbygging kan skje. 

Vedtaket er heimla i kommuneplanen og plan- og bygningslova § 7.

Saksdok :

1. Klage frå Fylkesmannen i Hordaland, miljøvernavdeling, motteke 27.10.06

2. Melding om vedtak i Planutvalet sak 0110/06 den 03.10.06  
Bakgrunn:

Den 06.07.06 mottok kommunen søknad om dispensasjon frå kommuneplanen sitt plankrav. Dispensasjonssøknaden blei sendt på uttale til aktuelle faginstansar den 14.08.06. Kommunen mottok uttale i samband med dispensasjonssøknaden frå Fylkesmannen i Hordaland, miljøvernavdeling den 05.09.06. I denne uttalen rådde Fylkesmannen i frå at det vart gjeve dispenasjon i denne saka. 

Dispensasjonssøknaden vart lagt fram for handsaming i Planutvalet den 03.10.06 sak 0110/06, der Planutvalet vedtok å gje dispenasjon frå plankravet. Planutvalet sitt vedtak blei oversendt Fylkesmannen for klagvurdering. Den 27.10.06 mottok kommunen brev frå Fylkesmannen der vedtaket blir påklaga.   
Vurdering:

Då saka vart lagt fram for Planutvalet for første gong var administrasjonen positiv til å gje søkjaren fritak frå kommuneplanen sitt plankrav. Vi viser ellers til administrasjonen si saksutgreing i denne saka i saksframlegget tilknytta sak 0110/06). Planutvalet vedtok i sak 0110/06 den 03.10.06 å godkjenne dispensasjonssøknaden.  

I brev til kommunen dat. 27.10.06 påklagar miljøvernavdelinga hos fylkesmannen  planutvalet sitt vedtak.

· Klaga frå Fylkesmannen blir lagt med i saka i sin heilhet.

Saka vert lagt fram for planutvalet som må vurdere om dei tek Fylkesmannen i Hordaland, miljøvernavdelinga si klage til følgje eller om dei held fast på vedtak gjort i sak 0110/06.

Dersom planutvalet held fast på vedtak gjort i møte 03.10.06 sak 0110/06, vert klaga sendt over til Fylkesmannen i Hordaland, justis- og forvaltningsavd. for vidare handsaming.

  
  
SAKSFRAMLEGG.

Sakshandsamar: 
Randi Jensen
Arkiv: EIG gb 32/0062 

Arkivsaksnr.:
06/00771



GNR. 32, BNR. 62, SKÅR. KLAGE FRÅ FYLKESMANNEN PÅ VEDTAK I

PLANUTVALET SAK 0111/06.

Saksnr :
Utval:
Møtedato.

0111/06
Planutval
03.10.2006

0144/06
Planutval
21.11.2006

Rådmannen si tilråding:

”Planutvalet har vurdert klaga, motteke 27.10.06, frå Fylkesmannen i Hordaland v/ miljøvernavdelinga, men finn å halde fast på sitt tidlegare vedtak i saka, fatta i Planutvalet saknr 0111/06 den 03.10.06.”  
Handsaming/vedtak i Planutval den 03.10.2006 sak 0111/06

Vedtak:

”Planutvalet har vurdert søknad om dispensasjon, motteke 04.07.06, for oppføring av bustadhus på gnr 32, bnr. 62, Skår. Det blir søkt om dispensasjon frå arealdelen av kommuneplanen sitt LNF-område utan avgjerder om utbygging, og frå pbl §17-2, 100-meters beltet langs sjøen.. 

Planutvalet finn at det ligg føre særlege grunnar til at det blir gjeven dispensasjon for omsøkte tiltak. Planutvalet vil presisere at hvis det skulle bli aktuelt med oppføring av endå fleire fritidsbustader i området, vil dette utløyse krav om utarbeiding av reguleringsplan, eller at arealføremålet må endrast til område for fritidsbustader i samband med ei ny rullering av arealdelen av kommuneplanen før vidare utbygging kan skje. 

Vedtaket er heimla i plan- og bygningslova §§ 7 og 17.2.

Saksdok :

3. Klage frå Fylkesmannen i Hordaland, miljøvernavdeling, motteke 27.10.06

4. Melding om vedtak i Planutvalet sak 0111/06 den 03.10.06  
Bakgrunn:

Den 04.07.06 mottok kommunen søknad om dispensasjon frå kommuneplanen sitt LNF-”nei”-område, samt frå pbl §17-2. Dispensasjonssøknaden blei sendt på uttale til aktuelle faginstansar den 11.08.06. Kommunen mottok uttale i samband med dispensasjonssøknaden frå Fylkesmannen i Hordaland, miljøvernavdeling den 05.09.06. I denne uttalen rådde Fylkesmannen i frå at det vart gjeve dispenasjon i denne saka. 

Dispensasjonssøknaden vart lagt fram for handsaming i Planutvalet den 03.10.06 sak 0111/06, der Planutvalet vedtok å gje dispensasjon frå plankravet. Planutvalet sitt vedtak blei oversendt Fylkesmannen for klagevurdering. Den 27.10.06 mottok kommunen brev frå Fylkesmannen der vedtaket blir påklaga.   
Vurdering:

Då saka vart lagt fram for Planutvalet for første gong var administrasjonen positiv til å gje søkjaren dispensasjon for oppføring av 2 fritidshus i LNF-”nei”-området og pbl §17-2. Vi viser ellers til administrasjonen si saksutgreing i denne saka i saksframlegget tilknytta sak 0111/06). Planutvalet vedtok i sak 0111/06 den 03.10.06 å godkjenne dispensasjonssøknaden.  

I brev til kommunen dat. 27.10.06 påklagar miljøvernavdelinga hos fylkesmannen  planutvalet sitt vedtak.

· Klaga frå Fylkesmannen blir lagt med i saka i sin heilhet.

Saka vert lagt fram for planutvalet som må vurdere om dei tek Fylkesmannen i Hordaland, miljøvernavdelinga si klage til følgje eller om dei held fast på vedtak gjort i sak 0111/06.

Dersom planutvalet held fast på vedtak gjort i møte 03.10.06 sak 0111/06, vert klaga sendt over til Fylkesmannen i Hordaland, justis- og forvaltningsavdelinga for vidare handsaming.

  
  
